
Annotatsiya: Mamlakatimizda amalga oshirilayotgan ulkan islohotlar Oʻzbekistonning jahonda hech kimdan kam 
boʻlmaydigan taraqqiyoti yoʻlidagi ulugʻvor maqsadlarga qaratilgan. Yoshlarimizni ta'lim tarbiyasiga qaratilayotgan alohida 
e'tiborni mutlaqo yangicha mazmun va shaklda tashkil etilayotgan Prezident maktablari, Ijod maktabi, davlat-xususiy 
sheriklar asosidagi ta'lim tashkilotlari, va nihoyat, nodavlat ta'lim tashkilotlarini tashkil etish va faoliyat koʻrsatishi yoʻlida 
amalga oshirilayotgan islohotlardan ham kuzatishimiz mumkin. 

  Davlatimiz va hukumatimiz tomonidan amalga oshirilayotgan islohotlar nafaqat maktabgacha va umumiy oʻrta maktab 
ta'limiga, balki oliy ta'lim tizimida ham sogʻlom raqobat muhitini shakllantirish imkonini beradigan xususiy oliy ta'lim 
muassasalari va rivojlangan xorijiy davlatlarning nufuzli oliy oʻquv yurtlarining filiallarini ochish va ular bilan qoʻshma ta'lim 
dasturlarini tashkil etish yoʻnalishlarida ham namoyon boʻlmoqda.

 Mamlakatimizda amalga oshirilayotgan ijtimoiy sohaga oid faoliyat turlari, xususan, nodavlat ta'lim xizmatlarini koʻrsatish 
faoliyati bilan shugʻullanayotgan yuridik shaxslar uchun yaratilgan imtiyozlar, ularning yuridik shaxs sifatida soliqqa oid 
munosabatlarni toʻgʻri tashkil etish, amaldagi soliq imtiyozlari va ularning nisbiy tasniflanishi, imtiyozlardan foydalanish 
shartlari va tartiblari, imtiyozlarni buxgalteriya hisobidan aks etitirish tartibi va mazkur sohaga oid amaldagi me'yoriy-
huquqiy xujjatlar toʻgʻri foydalanish koʻnikmasini shakllantirish, fikrimizcha hozirgi kundagi dolzarb masalalardan biri 
boʻlib turibdi. Taqdim etilayotgan imtiyozlardan ayrimlari muddat jihatidan, ayrimlari faoliyat turiga nisbatan oʻziga xos 
xususiyatlarga ega. Bu jarayonda soliq imtiyozlaridan toʻgʻri foydalanish, ularni buxgalteriya hisobidan toʻgʻri aks ettirish 
muhim ahamiyat kasb etadi, albatta.

Kalit soʻzlar: Nodavlat ta'lim xizmatlari, soliq, imtiyoz, tashkiliy-huquqiy shakl, davlat-xususiy sherikchilik, raqobat, foyda, 
muassasa.Keywords: Non-state educational services, tax, benefit, organizational-legal form, public-private partnership, 
competition, profit, institution.
Abstract: The large-scale reforms carried out in our country are aimed at achieving the   ambitious development goals 
of Uzbekistan, which have no equal in the world. The special attention paid to the education of our youth can be seen 
from the Presidential schools, the School of Creativity, educational organizations based on public-private partnerships, 
and finally, the reforms that are being implemented in the way of the organization and operation of non-governmental 
educational organizations.

  The reforms carried out by our state and government are aimed not only at pre-school and general high school education, 
but also in the direction of opening branches of private higher education institutions and prestigious higher education 
institutions of developed foreign countries, which will enable the formation of a healthy competitive environment in the 
higher education system, and the establishment of joint educational programs with them, is appearing. The types of 
activities related to the social sphere carried out in our country, in particular, the benefits created for legal entities engaged 
in the provision of non-state educational services, the correct organization of their tax relations as a legal entity, current 
tax benefits and their relative classification, conditions and procedures for using benefits, benefits In our opinion, the

formation of skills in the correct use of the accounting reporting procedure and the current regulatory and legal documents 
related to this field is one of the most urgent issues today. Some of the provided benefits have their own characteristics in 
terms of duration, and some in relation to the type of activity. In this process, the correct use of tax benefits, their correct 
reflection in accounting is important, of course.

Key words: Nodavlat ta'lim xizmatlari, soliq, imtiyoz, tashkiliy-huquqiy shakl, davlat-xususiy sherikchilik, raqobat, foyda, 
muassasa.Keywords: Non-state educational services, tax, benefit, organizational-legal form, public-private partnership, 
competition, profit, institution.
Аннотация: Грандиозные реформы, реализуемые в нашей стране, направлены на грандиозные цели развития 
Узбекистана, не имеющего себе равных в мире. Мы также можем наблюдать особое внимание, уделяемое образованию 
нашей молодежи в совершенно новом содержании и форме, которое организуется в Президентских школах, 
Школе творчества, образовательных организациях на основе государственно-частного партнерства, и, наконец, 
проводимые реформы по созданию и функционированию негосударственных образовательных организаций. 
Реформы, реализуемые нашим государством и правительством, находят свое отражение не только в 
дошкольном и общем среднем школьном образовании, но и в открытии филиалов частных высших учебных 
заведений и престижных высших учебных заведений развитых зарубежных стран, что позволит сформировать 
здоровую конкурентную среду в системе высшего образования, и организации совместных образовательных 
программ с ними. На наш взгляд, одним из актуальных вопросов является создание льгот для юридических лиц, 
осуществляющих виды социальной деятельности, осуществляемые в нашей стране, в частности, правильная 
организация их налоговых отношений как юридических лиц, действующие налоговые льготы и их относительная 
классификация, условия и порядок использования льгот, порядок отражения льгот в бухгалтерском учете, а 
также формирование навыков правильного использования действующих нормативно-правовых документов в 
этой сфере. Часть предоставляемых льгот имеет специфические особенности по срокам действия, а часть - по 
видам деятельности. В этом процессе большое значение имеет правильное использование налоговых льгот и 
правильное их отражение в бухгалтерском учете.

Ключевые слова: Ключевые слова: Негосударственные образовательные услуги, налог, льгота, организационно-
правовая форма, государственно-частное партнерство, конкуренция, прибыль, учреждение.

K I R I S H
Jahoning rivojlangan davlatlari tajribasidan ma’lumki, bozor iqtisodiyoti sharoitida davlatning “ma’muriy-

boshqaruv tizimi” oʻz oʻrnini bosbiqchma-bosqich “tartibga solish mexanizmi”ga boʻshatib beradi. Bu 
jarayonlar xoʻjalik sub’ektlarining ishlab chiqarish – moliyaviy faoliyatiga davlatning bevosita aralashuvini 
oʻzida mujassamlashtirmaydi. Aksincha, bozor mexanizmlarining amal qilishi va bu mexanizmlar yordamida 
iqtisodiy jarayonlarni tartibga solish uchun zaruriy shart-sharoitlarni yaratib berishi kerak. Bunday tartibga solish 
vositalaridan biri bu soliq va boshqa majburiy toʻlovlar hisoblanadi. Soliq siyosatini manipulyasiya qilib, davlat 
tadbirkorlik sub’ektlari faoliyati iqtisodiy rivojlanishini ragʻbatlantiradi va (yoki) uni cheklab qoʻyadi. Tadbirkorlik 
tashabbuslarini qoʻllab-quvvatlashning faol siyosati olib borilayotgan, tadbirkorlikni qoʻllab-quvvatlashning 
samarali mexanizmlari yaratilgan va qoʻllanilayotgan mamlakatlarda biznes rivojlanib boraveradi. 

Oʻzbekistonda amalga oshirilayotgan iqtisodiy islohotlarning markaziy boʻgʻinida soliq sohasidagi islohotlar 
orqali tadbirkorlik sub’ektlariga qulay biznes muhitini yaratish turibdi. Mamlakatimizda amalda boʻlgan soliq 
kodeksi va mazkur munosabatlarni tartibga soluvchi boshqa me’yoriy-huquqiy xujjatlar asosan tadbirkorlik 
faoliyati uchun soliq yukini kamaytirish, muayan bir soha yoki tarmoq uchun soliq imtiyozlarini berish orqali 
ularni rivojlantirishga zamin yaratishga qaratilgandir.

M A V Z U G A  O I D  A D A B I Y O T L A R  S H A R H I
Erkin raqobatga asoslangan bozor munosabatlari sharoitida davlat tomonidan iqtisodiyotni fiskal siyosat 

instrumentlari vositasida tartibga solish, mazkur instrumentlar vositasida davlat tomonidan tadbirkorlik faoliyatiga 
bevosita emas, balki bilvosita ta’sir etish darajasiga oid turli nazariy yondoshuvlar mavjud. Xususan, J.Keyins 
davlat fiskal siyosat instrumentlari orqali yalpi talabni samarali ragʻbatlantirish imkoniyatlariga ega boʻlinishini 
ta’kidlagan boʻlsa, K.Makkonell va S.Bryular soliqlar fiskal siyosatining bir qismi sifatida namoyon boʻlishini, 
u iqtisodiyotda barqarorlikni ta’minlashda hal etiladigan vazifalardan kelib chiqib, fiskal siyosatni toʻsqinlik 
qiluvchi yoki ragʻbatlantiruvchi siyosatlar ekanligini e’tirof etganlar. Soliqlar davlat tomonidan tartibga solish 
instrumenti sifatida foydalanilishi yuzasidan zamonamiz olimlari ham qator ilmiy izlanishlar olib borib, oʻzlarining 
fikr va mulohazalarini ilmiy ijodlarida bayon etib oʻtganlar. Xususan, davlatimizning soliq  tizimi  va  soliqqa  
tortish  amaliyotini takomillashtirish boʻyicha nazariy bilim va amaliy takliflari bilan keng jamoatchilikka tanilgan 
E.Gadoev, Sh.Gataulin [7],  I.Zavalishina, T.Malikov [8], O.Olimjonov [9], Sh.Toshmatov, B.Toshmurodova, 

N.Xaydarov, I.Niyazmetov va Q.Yaxyoev kabi amaliyotchi olimlarning oʻzlarining ilmiy izlanishlarida soliqlarni 
davlat tomonidan tartibga solish instrumenti sifatida e’tirof etilishi va uning iqtisodiy faoliyatga ta’siri boʻyicha 
turli fikr va mulohazalarni bildirib oʻtishgan. 

Shuningdek, mazkur mavzu doirasida ilmiy tadqiqot ishlarini olib borgan Sh.Toshmatov, N.Ashurova va 
X.Zaripov kabi ilmiy tadqiqotchilar oʻzlarining ilmiy ishlarida soliqqa oid munosabatlarning umumiy jihatlari 
toʻgʻrisida fikr yuritishgan. Lekin ushbu ilmiy ishlanmalarda aynan ijtimoiy soha, xususan, ta’lim xizmatlarini 
koʻrsatuvchi yuridik shaxslar faoliyatini soliqqa tortishning oʻziga xos xususiyatlari toʻliq tadbiq etilmagan. 
Soʻnggi yillarda nodavlat ta’lim xizmatlarini koʻrsatuvchi yuridik shaxslar soni koʻpayib borayotganligi mazkur 
sohada faoliyat yurituvchi yuridik shaxslarni soliqqa tortish masalalarni chuqurroq tahlil qilishni taqozo etmoqda.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.
Tahlil va natijalar. Oʻzbekiston Respublikasi Soliq kodeksining [1] 17-moddasida respublikamiz hududida 

amalda boʻlgan quyidagi soliq turlari keltirilgan:
1) qoʻshilgan qiymat soligʻi;
2) aksiz soligʻi;
3) foyda soligʻi;
4) jismoniy shaxslardan olinadigan daromad soligʻi;
5) er qa’ridan foydalanganlik uchun soliq;
6) suv resurslaridan foydalanganlik uchun soliq;
7) mol-mulk soligʻi;
8) er soligʻi;
9) ijtimoiy soliq;
10) foydali qazilmalarni qazib olganlik uchun maxsus renta soligʻi;
11) aylanmadan olinadigan soliq.
 Fikrimizcha, mazkur soliq turlarini soliq toʻlovchilarning xususiyatlari, soliq turlarining iqtisodiy mohiyati va 

soliqqa tortiladigan bazaga eaglik qilish huquqidan kelib chiqib, nisbiy ravishda quyidagicha guruhlashimiz ham 
mumkin. Soliqlarning nisbiy tasniqlanishi 1-chizmada keltirilgan.

Umumiy asoslarda aksariyat soliq toʻlovchilar 2 ta katta guruhga ajratiladi. Bular umumbelgilangan soliq 
toʻlovchilar va soddalashtirilgan tartibda soliq toʻlovchilar. Kichik biznes sub’ektiga mansub boʻlgan tadbirkorlik 
sub’ektlari faoliyat turi va xodimlar sonidan kelib chiqqan holda soliq solishning soddalashtirilgan tartibini tanlash 
huquqiga ega. Oʻzbekiston Respublikasi Vazirlar Mahkamasining 2016 yil 24 avgustdagi “Iqtisodiy faoliyat 
turlarini tasniflashning xalqaro tizimiga oʻtish chora- tadbirlari toʻgʻrisida”gi 275-son qarori bilan tasdiqlangan 
kichik tadbirkorlik sub’ektlariga tegishli boʻlgan tashkilotlarning “Iqtisodiy faoliyat turlarining umumdavlat 
tasniflagichi” (IFUT) asosida takomillashtirilgan tasniflagichiga asosan ta’lim xizmatlari koʻrsatuvchi yuridik 
shaxslar uchun xodimlarning yillik oʻrtacha soni 5 nafargacha boʻlsa mikrofirma, 11-25 nafargacha boʻlsa kichik 
korxona sifatida e’tirof etiladi va ular kichik biznes sub’ektlari maqomiga ega boʻladi [6]. Shuningdek, Oʻzbekiston 
Respublikasi Davlat soliq qoʻmitasining “Yuridik shaxslarni yirik soliq toʻlovchilar toifasiga kiritishning mezonlarini 
belgilash toʻgʻrisidagi nizomni tasdiqlash haqida”gi (OʻzR AV tomonidan 2019 yil 12 iyulda roʻyxatdan oʻtkazildi, 
roʻyxat raqami 3172) 2019-45-sonli qarori bilan tasdqilangan “Yuridik shaxslarni yirik soliq toʻlovchilar toifasiga 
kiritishning mezonlarini belgilash toʻgʻrisida”gi Nizomga asosan yirik soliq toʻlovchilar maqomiga mansub boʻlgan 
soliq toʻlovchi – yuridik shaxslarga ham izoh berilgan.

Nodavlat ta’lim xizmatlarini koʻrsatuvchi yuridik shaxslar uchun soliqqa oid munosabatlarni toʻgʻri tashkil 
etish uchun aynan ta’lim xizmatlarini koʻrsatuvchi yuridik shaxslar uchun amalda boʻlgan soliq tizimining optimal 
variantini tanlash va shu asosda soliq hisobini tashkil etish zarur. Eng avvalo, amaldagi me’yoriy-huquqiy 
xujjatlarga asosan ta’lim xizmatlari uchun joriy etilgan ijtimoiy, iqtisodiy va ma’muriy holatni oʻrganish lozim.

Soliq kodeksining 59-moddasiga asosan ta’lim xizmatlarini koʻrsatish faoliyati bilan shugʻullanuvchi yuridik 
shaxslar ijtimoiy sohada faoliyatni amalga oshiruvchi yuridik shaxs sifatida e’tirof etiladi. Agar ta’lim xizmatlarini 
koʻrsatuvchi yuridik shaxs boshqa faoliyat turlari bilan ham qoʻshimcha ravishda shugʻullanadigan boʻlsa, 
ularning tegishli faoliyat turlaridan olingan daromadlari tekin olingan mol-mulk tarzidagi daromadlar hisobga 
olingan holda jami yillik daromadining kamida 90 foizini tashkil etishi sharti bilan, ijtimoiy sohada faoliyatni 
amalga oshiruvchi shaxslar deb e’tirof etilishi belgilab qoʻyilgan. Demak nodavlat ta’lim xizmatlarini koʻrsatuvchi 
yuridik shaxslar mulkchilik va tashkiliy-huquqiy shaklidan qat’iy nazar Soliq kodeksida belgilangan soliqlarning 
toʻlovchilari hisoblanadi. 1-chizmada keltirilgan nisbiy tasniflagichdagi resurs soliqlari (er qa’ridan foydalanganlik 
uchun, foydali qazilmalarni qazib olganlik uchun maxsus renta soligʻi, suv resurslaridan foydalanganlik uchun) 
nodavlat ta’lim xizmatlari faoliyatiga aloqasi yoʻqligi sababli, ta’lim tashkilotlari mazkur soliqlarning toʻlovchilari 

hisoblanmaydi. Agar nodavlat ta’lim tashkiloti mulk huquqi asosida mol-mulk va erga ega boʻlsa mazkur soliqlarni 
oʻrnatilgan tartibda toʻlovchilari hisoblanadi. Nodavlat ta’lim tashkilotlari faoliyat turiga nisbatan tadbiq etiladigan 
(QQS, Aksiz, foyda soligʻi, aylanmadan olinadigan soliq) soliqlar, shuningdek, soliq agenti sifatida toʻlanadigan 
soliqlarning bevosita toʻlovchilari boʻlishi mumkin. Mazkur soliq toʻlovlarining har biriga alohida toʻxtalib oʻtsak: 

   1. Qoʻshilgan qiymat soligʻi. Oʻzbekiston Respublikasi Soliq kodeksining 237-moddasiga koʻra Oʻzbekiston 
Respublikasida tadbirkorlik faoliyatini amalga oshiruvchi va (yoki) tovarlarni (xizmatlarni) realizasiya qiluvchi 
quyidagilar qoʻshilgan qiymat soligʻini toʻlovchilar deb e’tirof etiladi. Nodavlat ta’lim xizmatlarini koʻrsatuvchi 
yuridik shaxslar ham muayan bir foyda olish maqsadida tadbirkorlik faoliyati bilan shugʻullanishini inobatga 
olib, ularni ham mazkur soliq toʻlovchilari tarkibiga kiritishimiz mumkin. Lekin Soliq kodeksining 243-moddasiga 
asosan oʻqitish (ta’lim) sohasidagi xizmatlar, xususan:

 boshlangʻich, oʻrta, oʻrta maxsus, texnik va kasb-hunar, oliy ta’lim va oliy oʻquv yurtidan    keyingi ta’lim 
sohasidagi ta’lim xizmatlari; 

 ta’lim muassasalari (tashkilotlari), shuningdek kadrlarni qayta tayyorlash va ularning  malakasini oshirishni 
amalga oshiradigan tashkilotlar tomonidan koʻrsatiladigan qoʻshimcha ta’lim berish boʻyicha xizmatlar; 

maktabgacha ta’lim va tarbiya dasturlari doirasida ta’lim va tarbiyalash faoliyatini amalga oshiruvchi 
tashkilotlarda bolalarga qarash va ularni parvarishlash boʻyicha xizmatlar, toʻgaraklarda, seksiyalarda (shu 
jumladan sport seksiyalarida) va studiyalarda voyaga etmagan bolalar bilan mashgʻulotlar oʻtkazish boʻyicha 
xizmatlar qoʻshilgan qiymat soligʻi solishdan ozod etiladigan tovarlarni (xizmatlarni) realizasiya qilish boʻyicha 
aylanmalar tarkibiga kiritilgan.

Demak, nodavlat ta’lim tashkilotlari tomonidan koʻrsatilayotgan ta’lim xizmatlari qoʻshilgan qiymat soligʻidan 
toʻliq ozod qilingan.

  2. Aksiz soligʻi. Soliq kodeksining 283-moddasiga asosan Oʻzbekiston Respublikasi hududida aksiz soligʻi 
solinadigan tovarlarni (aksiz toʻlanadigan tovarlarni) ishlab chiqaruvchilar mazkur soliqning toʻlovchilari boʻlishi 
e’tirof etilgan. Amaldagi me’yoriy-huquqiy xujjatlarga asosan nodavlat ta’lim xizmatlarini koʻrsatish faoliyati 
aksiz osti tovar (xizmat)lar roʻyxatiga kiritilmaganligi sababli nodavlat ta’lim xizmatlarini koʻrsatuvchi tadbirkorlik 
sub’ektlari mazkur soliqni toʻlamaydi.

3. Foyda soligʻi, aylanmadan olinadigan soliq, mol-mulk va er soliqlari. 
Oʻzbekiston Respublikasi Prezidentining 2017 yil 15 sentyabrdagi “Nodavlat ta’lim xizmatlari koʻrsatish 

faoliyatini yanada rivojlantirish chora-tadbirlari toʻgʻrisida”gi PQ-3276-sonli qarori [3] bilan maktabgacha va 
umumiy oʻrta ta’lim sohasida nodavlat ta’lim xizmatlarini koʻrsatish faoliyati bilan shugʻullanadigan yuridik 
shaxslar 2021 yil 1 yanvargacha boʻlgan muddatda barcha turdagi soliq va davlat maqsadli jamgʻarmasiga 
majburiy toʻlovlardan (ijtimoiy soliqdan tashqari) ozod qilingan. Mazkur imtiyoz muddati Oʻzbekiston 
Respublikasi Prezidentining 2018 yil 5 sentyabrdagi “Xalq ta’limi tizimiga boshqaruvning yangi tamoyillarini 
joriy etish chora-tadbirlari toʻgʻrisida”gi PQ-3931-sonli qarori [4] bilan 2025 yil 1 yanvarga qadar uzaytirilgan. 
Mazkur soliq imtiyozlari natijasida tadbirkorlik sub’ekti ixtiyorida qoladigan pul mablagʻlari nodavlat ta’lim 
tashkilotlarini zamonaviy oʻquv vositalari bilan jihozlash, zarur mahsulotlar va jihozlar sotib olish, bino va 
inshootlarni rekonstruksiya qilish, kapital ta’mirlash hamda aholining ijtimoiy himoyaga muhtoj qatlamiga bepul 
ta’lim xizmatlarini koʻrsatishga maqsadli yoʻnaltirish ishlariga sarflanishi belgilab qoʻyildi.

4. Jismoniy shaxslardan olinadigan daromad soligʻi va ijtimoiy soliq.
Nodavlat ta’lim xizmatlarini koʻrsatuvchi tadbirkorlik sub’ektlari oʻz xodimlari bilan mehnat munosabatlariga 

kirishganliklari sababli, Soliq kodeksining 23-moddasiga asosan zimmasiga soliqlarni hisoblab chiqarish, soliq 
toʻlovchidan ushlab qolish va byudjet tizimiga oʻtkazish majburiyati yuklatilgan shaxslar soliq agentlari deb 
e’tirof etiladi. Ushbu soliq turlari oʻz vaqtida  va oʻrnatilgan tartibda hisoblash hamda toʻlab borish majburiyati 
nuqtai nazaridan nodavlat ta’lim tashkilotlari ushbu jarayonda soliq agentlari sifatida e’tirof etiladi.

Nodavlat ta’lim xizmatlarini koʻrsatuvchi tadbirkorlik sub’ektlari oʻrnatilgan tartibda lisenziya olganidan keyin 
ta’limning u yoki bu shakli bilan shugʻullanishlari mumkin. Oʻzbekiston Respublikasining “Ta’lim toʻgʻrisida”gi 
qonunining [2] 7-moddasiga koʻra respublikamiz hududida quyidagi ta’lim turlari mavjud:

1)	 maktabgacha ta’lim va tarbiya;
2)	 umumiy oʻrta va oʻrta maxsus ta’lim;
3)	 professional ta’lim;
4)	 oliy ta’lim;
5)	 oliy ta’limdan keyingi ta’lim;
6)	 kadrlarni qayta tayyorlash va ularning malakasini oshirish;
7)	 maktabdan tashqari ta’lim
Oʻzbekiston Respublikasi Vazirlar Mahkamasi huzurida ta’lim sifatini nazorat qilish davlat inspeksiyasining 

rasmiy vebsaytidagi [12] ma’lumotlarga koʻra hozirgi kunda nodavlat ta’lim xizmatlarini koʻrsatuvchi tashkilotlar 
ichida maktabgacha ta’lim va tarbiya hamda kadrlarni qayta tayyorlash va ularning malakasini oshirish ta’lim 
turlari eng koʻp salmoqni tashkil etadi (1-jadval). 

Ayniqsa, nodavlat ta’lim xizmatlarini koʻrsatuvchi yuridik shaxslar ijtimoiy sohada faoliyatni amalga 
oshiruvchi tadbirkorlik sub’ektlari sifatida e’tirof etilishi ularga Soliq kodeksiga asosan doimiy xarakterga 
ega boʻlgan imtiyozlarni taqdim etadi. Amaliyotda mazkur soliq imtiyozlaridan toʻgʻri foydalanish, mazkur 
imtiyozlar natijasida tadbirkorlik sub’ekti ixtiyorida qoldiriladigan mablagʻlarni toʻgʻri tasarruf etish ham dolzarb 
masalalardan bir hisoblanadi. 

1-jadval. Nodavlat ta’lim tashkilotlarining ta’lim turlari boʻyicha soni va salmogʻi

№ Ta’lim turlari tashkilot soni ulushi

1 Maktabgacha ta’lim va tarbiya 2189 54,63

2 Umumiy oʻrta va oʻrta maxsus ta’lim 300 7,49

3 Professional ta’lim 0 -

4 Oliy ta’lim 42 1,05

5 Oliy ta’limdan keyingi ta’lim 0 -

6 Kadrlarni qayta tayyorlash va ularning malakasini oshirish 853 21,29

7 Maktabdan tashqari ta’lim 623 15,55

JAMI 4007 100%

X U L O S A  V A  T A K L I F L A R
Fikrimizcha davlat tomonidan soliq va boshqa majburiy toʻlovlardan berilayotgan imtiyozlar asosan mazkur 

sohani joriy va istiqboldagi rivojlantirish yoʻnalishidagi islohotlarning bir boʻgʻinidir. Soliq imtiyozlarini tadbiq 
etish va undan kutiladigan samarani baholash uchun qator tahlillar oʻtkazilishi, xorijiy tajribalar oʻrganilishi lozim. 
Imtiyozlarni berishda nafaqat faoliyat turi, balki, nodavlat ta’lim xizmatlarini koʻrsatyotgan yuridik shaxslarning  
tashkiliy-huquqiy shakliga ham e’tibor qaratilishi lozim.

Sababi, ayrim nodavlat ta’lim xizmatlarini koʻrsatuvchi yuridik  shaxslar toʻliq tadbirkorlik sub’ektlari sifatida, 
ayrimlari esa nodavlat-notijorat tashkiloti sifatida davlat roʻyxatidan oʻtgan. 

Fikrimizcha soliq va majburiy toʻlovlar boʻyicha imtiyozlarni asosan “muassasa” shaklida tashkil etilgan 
yuridik shaxslar uchun tadbiq etish lozim.  Bunday xulosa qilishimizning  bir qator ob’ektiv va sub’ektiv sabablari 
bor. 

Birinchidan, “muassasa” kabi tashkiliy-huquqiy shakldagi yuridik shaxslarning Ustaviga koʻra bu 
tashkilotlarning asosiy maqsadi “foyda olish” deb e’tirof etilmaydi. Vaholanki, bunday tashkiliy-huquqiy shakldagi 
tashkilotlar davlatimizga fuqarolarning bilim olish huquqini ta’minlashga xizmat qiladi xolos.

Ikkinchidan, Oʻzbekiston Respublikasining “Tadbirkorlik faoliyati erkinligining kafolatlari toʻgʻrisida”gi  
Qonunining 3-moddasiga muvofiq, “tadbirkorlik – daromad (foyda) olishga qaratilgan tashabbuskor faoliyatdir”, 
ya’ni, foyda olish – tadbirkorlikning maqsadi deb e’tirof etilgan. Ta’lim faoliyatining maqsadi esa bilim berish, 
tarbiyalashdir. Bu jarayonda ta’lim beruvchilar ham daromad olishadi. Lekin bu daromad – mehnat haqi sifatida 
e’tirof etiladigan daromad boʻladi.  

